
Euskal mendiaren aktibitatea bermatzen da elkarte-sare trinko batean eta antolaketa 
kolektibo paregabean. Horrela, tokiko kabala hazleek eta kabala hazle gazteek lehenik, 
bizia ematen diote orain dela 30 urte produktibitatearen hobetzeko lehiari uko egin 
zion eta kalitatearen alde egin zuen lurraldeari.

Sortu zenetik, Euskal Hirigune Elkargoak lan kolektiboan osoki parte hartu du. 2000ko 
hamarkadan hasi zen lan kolektibo hura, Garapen Kontseiluaren gerizan, Xoldokogaina, 
Larhun eta Baigurako mendiguneetako ohiz kanpoko fauna eta flora babesteko eta 
erabilera-gatazkak konpontzeko. Izan ere, milaka ibiltarik urtero urrats handiz kurritzen 
dituzten paisaia ireki eta berde horietan, laborantzako eta artzaintzako aktibitateak 
zerbitzu ikaragarriak ematen dizkio babestu beharreko bioaniztasunari.

Herriko etxe, profesional edo elkarteek akuilatu ehunka proiektu lagundu ditu Euskal 
Hirigune Elkargoak, mendiko laborantzako jarduerak indartzeko, zerbitzuak sortzeko, 
garapen modu berriak sustatzeko edo lotura soziala sendotzeko. Bada garaia elkarrekin 
berriz aitzina joan eta beste hozka bat gainditzeko, hau da,  mendi-politika iraunkor, 
baliagarri eta argia idazteko. Mendi-politika honen emaitzak izanen dira biztanleei 
beharrezko zerbitzuak eskaintzeko herriek eta ibarrek behar duten dinamismoa eta 
gazteei bertan bizitzen egoteko gogoa emateko perspektiba hobeak.

Gure erakundeak indar handia du. Izan ere, gai da funtsezko politika anitz betan 
kudeatzeko: bizilekua, mugikortasunak, ekonomia, laborantza, zerbitzuak, bizitegia, 
hirigintza, bioaniztasuna, ur baliabideak eta abar. Mendi-politika hau ez da beraz 
bereiz pentsatua. Aitzitik, Ipar Euskal Herria bizi-bizirik izatea eta jendea bertan 
bizitzea helburu duen gure lurralde-proiektua aberastuko du. Dokumentu hau Mendi 
Batzordeko hautetsiek azkarki akuilatu dute, eta haien lan bikaina goretsi nahi nuke 
hemen. Azkenik, dokumentu hau gure lurraldeko hautetsi eta lehendakariorde guzien 
iparrorratza izanen da ere.

Ipar Euskal Herriko mendirako proposatzen dizuegun bide orria da hau. 
Dokumentu hau bere idazleen isla da; lurralde honetan egunero bizi diren 
emazteen eta gizonen isla da. Elkarrizketa eta jendarte oneko harremanak 
sustatu genituen Mendi Batzordean bildu ginen hautetsiek sei topaketetan, 
jendeen etxeetan eta mendian, biztanleen eguneroko biziko errealitateen 
berri jakiteko eta haien –hazleen, oihanzainen, ihiztarien, mendi-gidatzaileen, 
gazteen edo jende zuhurren– igurikapenak entzuteko.

Eskerrak ematen dizkiet hemen haiei guziei, beren egun kargatuetan gurekin 
mintzatzeko hartu zuten denboragatik eta beren ateak konfiantza handiarekin 
guri zabaltzeagatik.

Klima-aldaketa hobeki ulertu eta horretara ahal bezain ontsa egokitzeko, baina 
batez ere mendian urte osoan bizia eta aktibitatea bermatzeko, elkarrekin 
altxatu beharreko lau desafio ditugu:

• Gure herrietako biziaren desafioa, urte osoan etxeetako leihoak zabalik 
egon daitezen, eta lotura soziala errazten eta sendotzen duten lekuak 
egon daitezen, eguneroko bizian ezinbestekoak baitira emazte eta gi-
zon guzientzat.

• Eremuen kudeaketa kolektiboaren desafioa, zeinak Herriko Etxeek, men-
di elkargoek edota Euskal Mendia mendi berezi bihurtzen duten mendi-
ko lur-funtsen elkarteek antolatzen baitituzte. Partzuergoen kudeaketa-
ren berezitasuna eta mugaz gaindiko bestelako hitzarmen batzuk behar 
dira lagundu, mendiko laborantza eta oihangintzako aktibitateak dina-
mizatzeko, aldi berean, beste aktibitate batzuen harrera antolatuz eta 
errespetatuz.

• Oreken desafioa, bikaintasuna, paisaiak, baliabide naturalak, kalita-
tea, egiazkotasuna, trebetasunak eta transmititu beharreko praktikak 
mantentzeko.

• Emazte eta gizon horiek aitortu eta aintzat hartzearen desafioa, garapen 
ekonomikoaren eta giza garapenaren lehen faktoreak baitira; integra-
zioa eta berdintasuna funtsezkoak dira.

Gure hitzekin idatzi dugun bide orri kolektibo eta partekatu honek islatzen ditu 
mendiko hautetsien eta biztanleen, Ipar Euskal Herriko Garapen Kontseiluaren, 
politika publikoak obratuz mendiaren alde lan egiten duten lankideen eta 
partaideen ekarpenak. Denak ari izan gara proiektu bakar baten alde, hots, 
gure biziaren parte den eta gure baitan den mendi honen alde.

Frantsesez eta euskaraz –mugaz gaindiko lurralde honetan batzen gaituen 
gure hizkuntzan– plantan ezarriko da mendi-politika. Gure mendiaren 
indarraren eta berezitasunaren parte dira osoki euskararen eguneroko 
berezko erabilera eta transmisioa.

Battitt  
LABORDE-LAVIGNETTE

Euskal Hirigune Elkargoko 
Euskal Mendiaren  

kontseilari ordezkaria

• Mendiko herri eta ibarretako dinamika eta helgarritasuna sustatzea. 
Mendiko herriak eta ibarrak helgarriak izatea, non urte osoan jendea 
bizi baita, non kabala hazleak, enpresak eta artisauak planta baitai-
tezke eta non hurbileko zerbitzuak baitaude. Gizarte egitura dinamikoa 
izatea, zeinak belaunaldien arteko trukerako eta ezagutzak transmi-
titzeko guneak baititu.

• Mugaz gaindiko bizia segurtatzea, egunerokoan�
Mugaz gaindiko bizia segurtatzea, hurbileko 
azpiegitura eta zerbitzuen eta mendiguneen 
kudeaketa kolektiboaren bidez.

• Pertsonen segurtasuna bermatzea eta baliabideen 
xuhurtzea kudeatzea. Baldintza meteorologikoekiko 
eta klima-aldaketarekiko sentikorra den lurraldea izatea. 
Pertsonen segurtasuna eta baliabideen eta aktibitateen 
iraunkortasuna bermatzea, mendiko arriskuak kudeatuz 
(suteak, uholdeak, etab.) eta egoerari egokituz.

• Mendiko jardueren arteko bizikidetza ona bermatzea. 
Mendiaren erabilera partekatzea, laneko tresna den mendia 
zainduz eta errespetatuz, hots, laborantzako eta oihangintzako 
jardueren osagarri izan behar duen aisialdiko ekonomia 
bat bermatuz, mendiaren askotariko erabilera kudeatuz eta 
mendian izan beharreko jokabide egokien berri emanez.

• Bioaniztasun handia zaintzea, laborantzako jarduerari hertsiki lotua. 
Mendiko baliabide naturalak, fauna eta flora joria eta ur inguruneak 
zaintzea. Laborantzako jarduerak moldatzen ditu baliabide eta paisaia 
horiek. Haien iraunkortasunerako garrantzitsua da ohitura eta jokabide 
onak transmititzea. Azkenik, energia berriztagarrientzako baliabideak 
izan daitezke ere.

#1
Euskal MEndian 

jokoan dEna

• Mendiko ekonomia dibertsifikatua sustatzea. Mendiko ekonomia 
dibertsifikatua sustatzea, mendiko laborantzan, egur ekoizpenean, 
tokiko eskulangintzan eta urte osoko turismoan oinarritua. Jarduera 
horiek sustatzeko, beharrezkoa da etxaldeen transmisioa erraztea, 
laborantzari lehentasuna ematea eta tokiko balio erantsia sortzen 
laguntzea.

Euskal mendian jokoan denari erantzuteko eta mendian urte osoan bizia bermatzeko, mendi-

politikak lau desafio altxatu behar ditu. Desafio bakoitza zehaztu da helburu eta ekintzen 

bidez. Lau desafio horiek osatzen dute 2022-2026ko agintaldirako mendi-politikaren bide 

orria.

Horiek dira ekintza-egitasmo honen izendatzaile komunak: talde lana izatea eta ekimen 

esperimentalei laguntzea. Beherago aipatu ekintza adibideak, batzuetan Euskal Elkargoak 

antolatzen eta obratzen ditu, eta beste batzuetan lurraldeko eragileek gauzatzen dituzte, 

Euskal Elkargoaren laguntzarekin.

Azkenik, euskal mendiko eragileen beharrei eta igurikapenei erantzuteko baliabide zabalago 

baten zatia da mendi-politika. Hala, Euskal Elkargoaren politika publiko sektorial bakoitzak 

(bizilekua, ekonomia, etab.) eta Departamenduak, Eskualdeak, Estatuak eta Europak 

mendiaren alde definitu politikek bidea ematen dute euskal mendiaren lau desafioak 

altxatzeko.

#2
lau dEsafio, MEndian 

urtE osoan bizia 
bErMatzEko

1.
desafioa

herri
eta ibar 

dinamikoak

kalitate handiko
lurrak

(mugaz gaindi)
antolatutako

eta kudeatutako
lurraldea

aitortu eta aintzat
hartzea merezi
duten emazteak

eta gizonak

2.
desafioa

3.
desafioa

4.
desafioa

Helburuak:

• Bizitegia (bizitegi nagusia) eskuratzen laguntzea hemengo biztanleei eta hona 
iraunkorki bizitzera jiten diren biztanle berriei.

• Mendialdean mugikortasuna erraztea.

• Mendiko herrien bizia mantendu eta indartzea;

• Ibarretako dinamikak eta ibarren arteko harremanak sustatzea, bereziki mugaz 
gaindikoak.

Mendi-politikaren barne diren ekintzen adibide batzuk:

 > Ibarretako dinamikak bultzatzen dituzten elkarteak sostengatzea.

 > Isolamenduaren kontra borrokatzen diren eta lotura soziala eta belaunaldi arteko har-
remanak (berriz) sortzen dituzten tokiko ekimenak sostengatzea;

 > Lotura soziala eta belaunaldien arteko harremanak eta hurbileko zerbitzuak sustatzen 
dituzten leku hibridoak sortzen laguntzea.

 > Zerbitzu publikoak mantentzea, lehentasunezko zerbitzuei buruz adostuz (adibidez, 
herriko azken saltegia sostengatzea);

 > Bizitegia eskuratzeari eta mugikortasunari buruzko esperimentazioak segitzea eta 
sostengatzea, Euskal Elkargoaren beste politika publiko batzuekin eta partaideekin lo-
turik.

1. 
dEsafioa

HErri Eta ibar  
dinaMikoak

Helburuak:

• Baltsako kudeaketa indartzea;

• Mendiko laborantza zaintzea eta dinamizatzea;

• Jardueren arteko bizikidetza ona bermatzea;

• Arrisku naturalak kudeatzea, klima-aldaketaren testuinguruan;

• Tarteko eremuak dinamizatzea.

Mendi-politikaren barne diren ekintzen adibide batzuk:

 > Baltsako kudeaketa sustatzen laguntzea (ingeniaritza, ingeniaritzari laguntzea, ikerke-
tak eta proiektuak), mendiguneetan edo mendiguneen artean;

 > Mendiko Natura 2000 guneak animatzea;

 > Mugaz gaindiko hitzarmenak eguneratzen laguntzea.

 > Askotariko erabileraren kudeaketarako animazioa segitzea;

 > Arrisku naturalei (suteak, lur litatzeak, uholdeak, etab.) aitzina hartzeko diagnostiko eta 
prebentzio-ekintzetarako dirulaguntzak ematea;

 > Tarteko eremuak mantendu eta lantzeko esperimentazioa sostengatzea.

 > Ikusmolde trukadarako denborak eta instantziak plantan ezartzea, ingurumenari eta 
mendiko laborantzari buruzko arau komunak sortzeko.

2. 
dEsafioa

(Mugaz gaindi) 
antolatutako Eta 
kudEatutako lurraldEa

kalitatE Handiko  
lurrak

Helburuak:

• Lurrari lotutako laborantzako eta oihangintzako ekonomiaren eta turismo-eta aisial-
di-ekonomiaren arteko oreka bermatzea.

• Zirkuitu laburrak eta tokiko elikagaien ekoizpena garatzea;

• Tokiko ekonomia eta sailen araberako egituraketa sostengatzea;

• Egur ekoizpenaren saila berrabiaraztea eta hari balioa ematea;

• Ondareak eta paisaiak zaindu eta nabarmentzea;

• Kontuan hartzea trantsizio ekologikoa eta energetikoa eta klima-aldaketarako egokit-
zapena�

• Bioaniztasun paregabea (fauna, flora) begiratzea, mendiko laborantzako jarduerarekin 
batera.

Mendi-politikaren barne diren ekintzen adibide batzuk:

 > Mendiko laborantzako eta oihangintzako jardueren produktuak balioan ematen la-
guntzea.

 > Bioaniztasunaren aldeko ekintza parte-hartzaileak sostengatzea.

 > Gune edo mendigune enblematikoetako kudeaketa-, ondare- eta turismo-balorizazio-
ko eta joan-etorriak arautzeko proiektuak laguntzea.

 > Egur ekoizpenaren saila egituratzen eta garatzen laguntzea (ikerketak, animazioa bere-
ziki oihan pribatuak kudeatu eta mantentzeko, esperimentazioak).

3. 
dEsafioa

Helburuak:

• Jende guziak mendiko errealitateari moldatzea;

• Gazteei lekua ematea, mendialdearen geroa bermatzeko azkarki engaia daitezen;

• Emazteek baserrialdean duten lekua argitan ezarri eta indartzea.

Mendi-politikaren barne diren ekintzen adibide batzuk:

 > Eskolaldi denboretarako eta eskolaldi inguruko denboretarako mendiko kulturari bu-
ruzko programa pedagogiko bat eraikitzea, bai ikasgelan, bai eskolatik kanpo, exis-
titzen diren egiturekin elkarlanean.

 > Mendia kit pedagogiko ibiltaria sortzea ikasleentzat.

 > Mendiko lanbideak eta jarduerak (artzaintza, ihizi tradizionala, etab.) ezagutarazten eta 
nabarmentzen segitzea, zuzeneko ekintzen bidez edo jarduera bakoitzeko profesiona-
lak lagunduz;

 > Mendiko kulturari buruzko formakuntza;

 > Euskal mendiaren ondareen balioak agerian ematen dituzten egiturak, proiektuak eta 
ekimenak sostengatzea eta trebetasunak eta ohiturak transmititzea.

 > Gazteek akuilatutako mendiaren geroaren aldeko proiektuak laguntzea.

 > Genero-berdintasunari eta emazteek baserrialdean duten lekuari buruzko proiektuak 
laguntzea.

4. 
dEsafioa

aitortu Eta aintzat  
HartzEa MErEzi dutEn 
EMaztEak Eta gizonak

2022-2026ko mendi-politika elkarren artean eraiki da, lurraldeko kudeatzaile 

eta erabiltzaileen behar eta igurikapenei erantzuteko, mendian urte osoan 

bizia bermatzeko.

Mendi-politika Euskal Elkargoaren lurralde-proiektuaren erdigunean dago, 

Lurraldeko Klima Airea Energia Planaren bihotzean. Bere zeharkakotasunaren 

bidez, mendi-politika engaiamendu bat da euskal mendiaren ezaugarri 

espezifikoak baliatzeko, bere dinamismoan eta bizitasunean parte hartzen 

duten politika sektorialetan.

Euskal Elkargoaren mendi-politika Eskualdeko (Neo Terra, SRADDET), 

Estatuko (CPIER Pirinioetako mendiguneak) dokumentuen jarraipenean ere 

oinarritzen da, baita Departamenduko Mendi Planarekiko eta Euskal Herriko 

Mendi Elkargoen Batasuna elkartearen (EHMEB) proiektu estrategikoarekiko 

koherentzia, artikulazioa eta osagarritasuna bilatzean ere.

Mendi-politikak Euskal Elkargoaren distiraduran parte hartuko du, mugaz 

gaindi eta mendiko sareetan.

#3
lotura-politika

schéma à redessiner

Mendi-politikaren  
kokapen estrategikoa

"Euskal MEndia" 
EskualdEko parkE 

naturala sortzEn ari
Ipar Euskal Herriko mendiaren etorkizunari buruzko gogoeta kolektibo horrekin segitzeko, 

Euskal Elkargoak, mendi elkargoekin lankidetzan, “Euskal Mendia” Eskualdeko Parke 

Natural bat sortzeko xede handia du. Baserrialdearen garapen iraunkorraren aldeko zinezko 

tresnak dira Eskualdeko Parke Naturalak. “Euskal Mendia” Eskualdeko Parke Naturalak 

identifikatuko ditu erronkak eta, horiei erantzuteko, mendiko biziaren eta mendiaren 

ondare-kalitatearen berme diren ekintzak iraunaraztea izanen du helburu. Lurralderako 

eta lurraldearekin eraikiko da, eta etorkizuneko Euskal Mendiari buruzko kapitulu berri bat 

idazten lagunduko digu denei.

lankidetza
- lurraldekoa

- mugaz gaindikoa

urte osoan 
mendian bizia 

bermaturik

mendi-
politika

euskal
elkargoa

beste instantzia 
publikoak

Garapen
ekonomikoa

(laborantza, turismoa,
enpresak, etab.)

Antolamendua

Trantsizio
ekologikoa

eta energetikoa

Lurralde-proiektua
Lurraldeko Klima Airea Energia Plana

...

Estatua
“Pirinioetako mendiguneak” 

Estatuaren eta Eskualdearen arteko 
Planerako kontratuak Eskualdea

Neo Terra,
Lurraldeen antolamendu,

garapen iraunkor eta 
berdintasunerako eskualde-eskemak

Departamendua
Departamenduaren Mendi Plana

Mendi Elkargoak
EHMEBen estrategiak

euskal mendia 
eskualdeko

parke naturala

Badu hamabost urte inguru mendiko jardueren elkarbizitzari buruzko gogoeta kolektibo 

baten inguruan egituratzen ari den lurralde-proiektua dela Euskal Mendia (ik. Ipar Euskal 

Herriko Garapen Kontseiluaren 2003ko txostena eta bestelako desmartxa kolektiboak 

–2007an Garapen Iraunkorraren Gutuna egitea eta 2007tik 2020ra Europako LEADER 

programaren bi belaunaldiren akuilatzea–).

Bistan da, mendi-politikaren eraikuntza lurralde honetan eta honetarako bizi diren eragileen 

hitzetan oinarritu da. 2021ean, Mendi Batzordea osatzen zuten eta mendiguneetako 

kudeatzaile kolektibo ziren 30 hautetsi ibarretan gaindi ibili ziren, mendiaren berezitasunei 

buruz hitz egin eta beharrezko ekintzak zehazteko.

Elkarrizketak izan ziren profesionalekin, biztanleekin eta elkarteekin, Leader programaren 

bilana egiteko tailerrak antolatu ziren, Euskal Elkargoko lanbide-zuzendaritzekin eta 

partaideekin lan egin zen, hala nola Pirinioetako Mendiguneko Agentzia, Eskualdea, 

Departamendua, Mendi Elkargo eta abarrekin. Garapen Kontseiluak euskal mendiaren 

etorkizunari buruzko eztabaida antolatu zuen eta Nola berritu mendiaren etorkizunari 

buruzko xede kolektiboa? izeneko idatzizko ekarpen bat idatzi zuen.

Hona beraz zein izanen den xede kolektibo horren emaitza zenbait urteren buruan:  

“Euskal Mendia” Eskualdeko Parke Naturalaren sortzea.

#4
bidE orri 

partEkatua

2021eko maiatza - 2022ko maiatza
Mendi batzordea lekuaren gainera

Zuen igurikapenak

Garapen Kontseiluaren osoko bilkura eta iritzia

Ikusmolde trukada Euskal Elkargoaren zerbitzuekin

Partaide tekniko eta finantzarioekin hitzorduak

Elkargoko Kontseiluak, 2022ko abenduaren 10ean, onartu zuen 2022-2026ko mendi-

politikaren bide orria. Honen deklinazio operatiboa, aurrekontua eta ekintza egituratzaileak 

onartuko ditu, Kontseilu Iraunkorrarekin, ematen zaizkion ahalmenen arabera.

Orain, “elkargotik kanpoko” mendi batzordea izanen da mendi-politikaren obratzearen 

bihotzean.

“Elkargotik kanpoko” mendi batzordean biltzen dira 2022-2026ko mendi-politika eraiki 

duten gaur egungo Mendi Batzordeko herrietako eta elkargoko hautetsiak eta Kontseilu 

Betearazleko kideak.

“Euskal Mendia” Leader programarako batzordearen jarraipenean, “elkargotik kanpoko” 

mendi batzordea irekiko da, mendiguneetako kudeatzaile kolektiboak (mendi elkargoak eta 

mendiko lur-funtsen elkarteak), ordezkari sozioprofesionalak eta gizarte zibileko ordezkariak 

hartzeko.

Antolaketa parte hartzaile hau, mendietako askotariko erabileraren isla dena, aipagaien 

arabera aldatzen ahalko da (diruz lagundu behar diren proiektuei buruzko iritziak, mendiari 

dagokion gaiei buruzko eztabaida, etab.). Noiztenka, kanpoko parte hartzaileak eta partaide 

teknikoak, finantzarioak edo mugaz gaindikoak mobilizatuko ditu.

Mendi Batzordearen eta bere  
baitako taldeen irekitzea

Mendi Batzordeak  
abiatu dinamika

euskal
elkargoko

eta herrietako
hautetsiak 

partaideak
(departamendua,

eskualdea, estatua)

mendi elkargoetako
eta mendikolur-funtsen
elkarteetako hautetsiak

edo mendiguneetako kudeatzaile
kolektiboak diren hautetsiak 

ordezkari
sozioprofesionalak
eta gizarte zibileko

ordezkariak

mendi 
batzordea

estrategiarako
instantzia

“Elkargotik kanpoko”
mendi batzorde

iraunkorra
Eztabaida politikoa sustatzea

Informatzea 
Orientatzea eta mugak ezartzea

Proposamenak egitea

erabakiak
hartzeko

instantziak

Kontseilu Iraunkorra
Erabakiak hartzen ditu

Bideratzen du
Elkargoko Kontseiluaren

lanak prestatzen ditu

Elkargoko Kontseilua
Erabakiak hartzen ditu osoko bilkuretan

Gai egituratzaileetarako erabakiak
nahi ala ez bere esku utziak dira

#6
Euskal 

MEndiarEn 
aurkEzpEna

Ipar Euskal Herrian, edonon bizi garela ere, mendi honek eta bertako paisaia paregabeek 
gure begirada erakartzen dute� Pasaiako lurraldea da mendia, proiektuen lurraldea, mila 
alderdi eskaintzen dituena� Eguneko aroa adierazten digu� Gure bizilekua da, baliabideak 
eskaintzen dizkiguna, ohiturak transmititzeko tokia, misterio- eta mitologia-lekua� 
Mendietako patarrak igoz eta gailurretara helduz, nork bere ahalen mugak gainditzera 
gomitatzen gaitu� Gogo jabaldurarako eremua da, gure gaitzen ahanzgarri, lasaitzen 
gaituena�

Batzuetan batzarri onekoa da, beste batzuetan ikaragarria� Gutako bakoitzak bere 
egin du mendia; baitezpadakoa bilakatu zaigu� Euskal mendia gure biziaren eta gure 
nortasunaren parte da�

Euskal Elkargoko lurralde eremuen mugak 

Erreka eta ibai nagusiak

Mendialdea

Urruña

Itsasu

Baiona

Hazparne

Bidaxune

Donapaleu

Iholdi

Donazaharre

Maule-Lextarre

Mugerre

Euskal
kostaldea - 

Aturri

Errobi - Aturri

Errobi

Hego Lapurdi
Hazparnealdea

Bidaxunealdea

Amikuze

Iholdi - Oztibarre

Garazi-Baigorri

Xiberoa

Euskal Hirigune Elkargoaren 
lurraldea:

biztanle  
(Akitania Berriko bigarren  

biztanle eremurik handiena)

312 218

Pirinioetako 
mendigunearen 
mendebaldea  

(Espainiako Estatuarekiko 
muga naturala)herri 

158 

biztanle/km2 

97 

(2.331 km2) - 34 bizt./km2

%78
(80 000 biztanle)

%28
Ipar  

Euskal Herriko 
biztanleen 

Denen ondasuna

Euskara

laborantzako langileak: %18
haietan, hazleak: %93
mendira joaten diren hazleak: 1000

Euskal 
MEndia

mendiaren  
eremuan

111  
herri

Ipar  
Euskal Herriko 

hedaduraren



Foch etorbidea, 15, CS 88 507, 64185 Baiona Cedex 

Tel. zk.: 05 59 44 72 72

montagne�paysbasque@communaute-paysbasque�fr 

COMMUNAUTÉ
D’AGGLOMÉRATION

HIRIGUNE
ELKARGOA


